
 یەكێك لەو سیمایانەی كەشەوانی ڕەمەزان لە هەموو شەوێكی تری ساڵ جیای دەكاتەوە، ئەوەیە شەوانە تادرەگی 
ش������ەو گەنجەكان لەگازینۆو كافتریاكاندا كات بەس������ەر دەبەن و زۆربەشیان هەر لەوشوێنانەدا رۆژدەكەنەوە، بێگومان 

ئەم گەنجانەش بەسەر چەند شوێنێكی جیاوازی ناوشاردا دابەشدەبن، لەوانە پاركەكان و بازاڕی ئیسكان و مۆڵەكان 
و شەقامی بازاری سیروان، و شەقامی باتەی ناوشاری هەولێر.

لە شەوانی رەمەزاندا گەنجان       چۆن كاتەكانیان بەسەر دەبەن

لار
 سا

یار
: د

ئا

بەڕۆژ دەخەوین  و بەشەوان پیاسەدەكەین
ه������اوكار عومەر یەكێكە ل������ەو هەرزەكارانەی كە تا درەنگانی ش������ەو 
لەمانگی ڕەمەزاناندا كاتی خۆی لە ش������ەقامی ئیسكان دەباتەسەر و 
دەڵێت »ڕەمەزان بەلای منەوە زۆر خۆش������ە چونكە بەڕۆژ هەردەخەوم 
و و بەشەویش لە كافتریاكانی شەقامی ئیسكان كاتەكانم دەبەمەسەر، 
چونكە ژمارەیەك������ی زۆر لە هاوڕێیانم لەوێ كۆدەبینەوەو تادرەنگانی 
ش������ەو دۆمینەو هەن������دێ یاری تر دەكەین، ئێمە تەنیا خۆش������یمان لەم 
مانگەدا ئەوەیە كەهەموومان كاتێكی خۆش دەبەینەسەر لەم بازاڕەدا.

بازاڕی ئیسكان هەوارگەی گەنجانە
بەرنام������ەی ژیانم لەهەموو ڕەمەزانێكدا بەم ش������ێوەیەیە چونكە بەڕۆژ 
ناتوانین پیاس������ەبكەین لەبەر ئەوەی زۆربەی چایخانەكان وگازینۆكان 
چۆڵ������ن و بەش������ێكیان داخراون لەبەر ئەوە ناچارین بەش������ەوان پیاس������ە 
بكەین،ئەمە قس������ەی ئارام شاهێنی تەمەن چواردەساڵان بوو، كەیەكێك 

بوو لەو گەنجانەی لەیەكەم شەوی ڕەمەزاندا لەبازاری ئیسكان خەریكی 
پیاس������ەكردن بوو، ئ������ارام دەربارەی هاتنەدەرەوەی گەنجان لەش������ەوانی 
رمەزاندا وتی« ))ش������ەوانی ڕەمەزان زۆرخۆش������ە هەموو كافتریاكان 
كراوەن و زۆربەی چیش������تخانەو بازاڕەكانیش دەرگایان لەسەر پشتە بۆ 
پێشوازی هاووڵاتیان، ئەمە بێجگە لەوەی كە هەموو برادەران بەشەوانی 
ڕەمەزان لە بازاڕی ئیس������كان یەكتری دەبینین، بازاڕی ئیسكان وەك 
سەنتەرێكی یەكترناس������ینی گەنجانی هەولێرە، چونكە دەگمەن گەنج 

هەیە لەقۆناغێكی تەمەنیدا سەردانی ئەم بازاڕەی نەكردبێ((.
 دواتر هونەر عەلی تەمەن بیستووچوارساڵ وتی )) من كەمنداڵبووم 
لەساڵی نەوەدەكاندا چونكە باری ئابووری خەڵك نالەباربوو براگەورەكانم 
ك������ە ئەو كات گەنج بوون لەبەر ه������ەژاری نەیاندەتوانی بگەڕێن زیاتر 
لەمانگ������ی ڕەمەزان������دا روویان دەك������ردە مزگەوتەكان، ب������ەڵام ئەمڕۆ 
لەئەنجامی ئەوەی باری ئابووری بەرەو باشبوون چووە زۆربەی تاكەكان 

لەمانگی ڕەمەزاندا بۆكات بەسەربردن ڕوودەكەنە بازارو مۆڵەكان، من 
وەك گەنجێك مووچەیەكی باش������م هەیەو ئێ������وارەی لێدێت تادرەنگانی 

شەولە بازاڕی ئیسكان بەئارەزووی خۆم پارە خەرج دەكەم .
گەنجان دەتوانن كاتێكی خۆش بەرنەسەر

ئەیوب حەمەد ئەمین كورێكی تەمەن س������ی وپێنج س������اڵان بوو لەگەل 
كۆمەڵێك ه������ەرزەكاردا خەریكی یاری بلیارد بوون س������ەبارەت بەوەی 
كە گەنجەكان بۆكات بەس������ەربردن ش������ەوان ڕوودەكەن بازاڕو مۆڵەكان 
وتی)) گەنجانی ئەمڕۆ زۆر بەختەوەرن چونكە دەس������اڵ بەر لەئیستا 
گەنجەگان هیچ شوێنێك نەبوو ڕووی تێبكەن بەڵكوو تەنیا لەمانگی 
ڕەمەزان ڕوویاندەكردە مزگەوتەكان و خەریكی خواپەرستی بوون بێجگە 
ل������ەوەی كە ئەو كات گەنج هەمووی هەژارب������وو لەبەر كاركردن نەیان 
دەتوانی سوود لەگەنجێتیان وەربگرن بەڵام ئێستا بەو شێوەیەنییە شەوانە 
هەزارەه������ا گەنج بۆ ڕابواردنی كاتێك������ی خۆش ڕوودەكەنە مۆڵەكان و 

یانەكان و هەرهیچ نەبێت ب������ازاڕەكان بوونەتە هەوارگەیەكی ڕابواردن 
بۆ هەموو گەنجان. 

ژمارەیەكی تر لەگەنجەكان لەكافتریایەكەی نازەمۆڵ دانیشتبوون كە 
ژمارەكی زۆریان خەریكی نێرگەلەو جگەرەكێشان بوون، كەوتمە وتوێژ 
لەگەڵیاندا یەكێكیان خۆی بە ئازاد عەلی ناس������اند وتی ئێمە زۆربەی 
ش������ەوان دێینە ئێرە بەڵام رەمەزانان زیات������ر چونكە لەمانگی رەمەزاندا 
بەرۆژ هیچ كام لەش������وێنەكان خۆشنین زۆربەی خەڵك نوستوون بەڵام 
بەشەوان خۆشن بەتایبەتی ئێمە كۆمەڵێك گەنجین دەمانەوێت تەماشای 
كچان بكەین و شەوانیش زۆربەی مۆڵەكان پڕدەبن لەخێزانەكان و خەڵك 

لە ماڵ دێنە دەرەوە .
ئ������ەوەی كە جێی نیگەرانی بێت هەندێك لەم گەنجانە كە ش������ەوان تا 
درەنگان لە ش������ەقامەكانن فەرمانبەری دەزگاكانی حكومەتن بۆیە لە 

كاتی دەوامی ڕۆژانەدا مرخەیان دێت بەسەر مێزی كاركردنەوە..

 یەكێك لەو سیمایانەی كەشەوانی ڕەمەزان لە هەموو شەوێكی تری ساڵ جیای دەكاتەوە، ئەوەیە شەوانە تادرەگی 
ش������ەو گەنجەكان لەگازینۆو كافتریاكاندا كات بەس������ەر دەبەن و زۆربەشیان هەر لەوشوێنانەدا رۆژدەكەنەوە، بێگومان 

ئەم گەنجانەش بەسەر چەند شوێنێكی جیاوازی ناوشاردا دابەشدەبن، لەوانە پاركەكان و بازاڕی ئیسكان و مۆڵەكان 
و شەقامی بازاری سیروان، و شەقامی باتەی ناوشاری هەولێر.

لە شەوانی رەمەزاندا گەنجان       چۆن كاتەكانیان بەسەر دەبەن

بەڕۆژ دەخەوین  و بەشەوان پیاسەدەكەین
ه������اوكار عومەر یەكێكە ل������ەو هەرزەكارانەی كە تا درەنگانی ش������ەو 
لەمانگی ڕەمەزاناندا كاتی خۆی لە ش������ەقامی ئیسكان دەباتەسەر و 
دەڵێت »ڕەمەزان بەلای منەوە زۆر خۆش������ە چونكە بەڕۆژ هەردەخەوم 
و و بەشەویش لە كافتریاكانی شەقامی ئیسكان كاتەكانم دەبەمەسەر، 
چونكە ژمارەیەك������ی زۆر لە هاوڕێیانم لەوێ كۆدەبینەوەو تادرەنگانی 
ش������ەو دۆمینەو هەن������دێ یاری تر دەكەین، ئێمە تەنیا خۆش������یمان لەم 
مانگەدا ئەوەیە كەهەموومان كاتێكی خۆش دەبەینەسەر لەم بازاڕەدا.

بازاڕی ئیسكان هەوارگەی گەنجانە
بەرنام������ەی ژیانم لەهەموو ڕەمەزانێكدا بەم ش������ێوەیەیە چونكە بەڕۆژ 
ناتوانین پیاس������ەبكەین لەبەر ئەوەی زۆربەی چایخانەكان وگازینۆكان 
چۆڵ������ن و بەش������ێكیان داخراون لەبەر ئەوە ناچارین بەش������ەوان پیاس������ە 
بكەین،ئەمە قس������ەی ئارام شاهێنی تەمەن چواردەساڵان بوو، كەیەكێك 

بوو لەو گەنجانەی لەیەكەم شەوی ڕەمەزاندا لەبازاری ئیسكان خەریكی 
پیاس������ەكردن بوو، ئ������ارام دەربارەی هاتنەدەرەوەی گەنجان لەش������ەوانی 
رمەزاندا وتی« ))ش������ەوانی ڕەمەزان زۆرخۆش������ە هەموو كافتریاكان 
كراوەن و زۆربەی چیش������تخانەو بازاڕەكانیش دەرگایان لەسەر پشتە بۆ 
پێشوازی هاووڵاتیان، ئەمە بێجگە لەوەی كە هەموو برادەران بەشەوانی 
ڕەمەزان لە بازاڕی ئیس������كان یەكتری دەبینین، بازاڕی ئیسكان وەك 
سەنتەرێكی یەكترناس������ینی گەنجانی هەولێرە، چونكە دەگمەن گەنج 

هەیە لەقۆناغێكی تەمەنیدا سەردانی ئەم بازاڕەی نەكردبێ((.
 دواتر هونەر عەلی تەمەن بیستووچوارساڵ وتی )) من كەمنداڵبووم 
لەساڵی نەوەدەكاندا چونكە باری ئابووری خەڵك نالەباربوو براگەورەكانم 
ك������ە ئەو كات گەنج بوون لەبەر ه������ەژاری نەیاندەتوانی بگەڕێن زیاتر 
لەمانگ������ی ڕەمەزان������دا روویان دەك������ردە مزگەوتەكان، ب������ەڵام ئەمڕۆ 
لەئەنجامی ئەوەی باری ئابووری بەرەو باشبوون چووە زۆربەی تاكەكان 

لەمانگی ڕەمەزاندا بۆكات بەسەربردن ڕوودەكەنە بازارو مۆڵەكان، من 
وەك گەنجێك مووچەیەكی باش������م هەیەو ئێ������وارەی لێدێت تادرەنگانی 

شەولە بازاڕی ئیسكان بەئارەزووی خۆم پارە خەرج دەكەم .
گەنجان دەتوانن كاتێكی خۆش بەرنەسەر

ئەیوب حەمەد ئەمین كورێكی تەمەن س������ی وپێنج س������اڵان بوو لەگەل 
كۆمەڵێك ه������ەرزەكاردا خەریكی یاری بلیارد بوون س������ەبارەت بەوەی 
كە گەنجەكان بۆكات بەس������ەربردن ش������ەوان ڕوودەكەن بازاڕو مۆڵەكان 
وتی)) گەنجانی ئەمڕۆ زۆر بەختەوەرن چونكە دەس������اڵ بەر لەئیستا 
گەنجەگان هیچ شوێنێك نەبوو ڕووی تێبكەن بەڵكوو تەنیا لەمانگی 
ڕەمەزان ڕوویاندەكردە مزگەوتەكان و خەریكی خواپەرستی بوون بێجگە 
ل������ەوەی كە ئەو كات گەنج هەمووی هەژارب������وو لەبەر كاركردن نەیان 
دەتوانی سوود لەگەنجێتیان وەربگرن بەڵام ئێستا بەو شێوەیەنییە شەوانە 
هەزارەه������ا گەنج بۆ ڕابواردنی كاتێك������ی خۆش ڕوودەكەنە مۆڵەكان و 

یانەكان و هەرهیچ نەبێت ب������ازاڕەكان بوونەتە هەوارگەیەكی ڕابواردن 
بۆ هەموو گەنجان. 

ژمارەیەكی تر لەگەنجەكان لەكافتریایەكەی نازەمۆڵ دانیشتبوون كە 
ژمارەكی زۆریان خەریكی نێرگەلەو جگەرەكێشان بوون، كەوتمە وتوێژ 
لەگەڵیاندا یەكێكیان خۆی بە ئازاد عەلی ناس������اند وتی ئێمە زۆربەی 
ش������ەوان دێینە ئێرە بەڵام رەمەزانان زیات������ر چونكە لەمانگی رەمەزاندا 
بەرۆژ هیچ كام لەش������وێنەكان خۆشنین زۆربەی خەڵك نوستوون بەڵام 
بەشەوان خۆشن بەتایبەتی ئێمە كۆمەڵێك گەنجین دەمانەوێت تەماشای 
كچان بكەین و شەوانیش زۆربەی مۆڵەكان پڕدەبن لەخێزانەكان و خەڵك 

لە ماڵ دێنە دەرەوە .
ئ������ەوەی كە جێی نیگەرانی بێت هەندێك لەم گەنجانە كە ش������ەوان تا 
درەنگان لە ش������ەقامەكانن فەرمانبەری دەزگاكانی حكومەتن بۆیە لە 

كاتی دەوامی ڕۆژانەدا مرخەیان دێت بەسەر مێزی كاركردنەوە..

د. بەش������یر خەلیل حەداد مامۆس������تایی ئایینی ووتاربێژی مزگەوتی جەلیل 
خەیات لەدیمانەیەك لەگەڵ گۆڤاری گوڵاندا باس������ی مانگی ڕەمەزان دەكات 
و ئامۆژگاری بۆ موس������ڵمانان هەیە و دەڵێت بە ڕۆژو بوون سودی زۆری بۆ 

مرۆڤ هەیە.

بەرۆژوبوون یەكێكە لەو 
پەیمانە سروشتیانەی خودا

 بۆ مرۆڤی داناوە

د.بەش������یر س������ەرەتا باس لە پیرۆزی مانگی د. بەشیر حەداد: 
ڕەمەزان دەكات و دەڵێ������ت: میللەتی كورد كە 
زۆربەیان موسڵمانن بەرۆژووبوون لەو مانگەدا 
وەك پایەیەكی گرنگی ئیسلام دادەنێن. چونكە 
یەكێك لە پێنج پایەكانی ئیسلام یەكیان رۆژووە. 
خوای گەورە وەكو فەرزێك بەس������ەر موسڵمانی 
داناوە، ئەو مانگە لە هەموو بوارێكەوە جیاوازی 
هەیە، لەبەرئەوەی تاكە مانگە خوای گەورە لە 
قورئان ناوی هێناوە. كاتێك دەفەرمووێت)شَهْرُ 
رَمَضَانَ الَّ�ذِيَ أُنزِلَ فِيهِ الْقُ�رْآنُ( مانگێكی 
تایبەتە لە پاراستن و پاڕانەوە لەخودای گەورە 
وەكو، نوێژی تەراویح و زەكات و س������ەرفیترە. 
هەروەها چەندین فەرموودەی پێغەمبەر ئاماژە 
ب������ەوە دەكات كە ئەو مانگە كە خواپەرس������تی 
چەند قات پاداش������تی هەیە، خوای گەورە ئەو 
مانگەی وەكو وێس������تگەیەك داناوە بۆ ئەوەی 
مرۆڤ������ەكان تێیدا بەخۆی������ان دابچنەوە، ئەگەر 
سەیر بكەین دەبینن ئیسلام چەند وێستگەیەكی 
داناوە بۆ ئ������ەوە مرۆڤ بەخ������ۆی دابچێتەوە، 
ب������ۆ نموونە: پێنج فەرزە نوێ������ژ كردن و نوێژی 
هەینی و هەروەها مانگی ڕەمەزان كە لە ساڵی 
جارێكە، هەروەها فەری������زەی حەج كە مروڤ 
جارێك دەتوانێ لە هەموو تەمەنیدا حەج بكات 
و پەیامی خوی ن������وێ بكاتەوە لەگەڵ خوای 
گەورە، ڕەمەزانیش یەكێكە لەو وێس������تگانەی 
كە مرۆڤ دەتوان������ێ پەیوەندی خوی لەگەڵ 
خوای گەورە نوێ بكات������ەوە و بەهێزی بكات 
و لاپەرەیەك������ی نوێ لە ژیان������ی هەوڵبداتەوە، 
ئەمەش یەكێكە لە حیكمەتەكانی ئەو مانگە. 
لەو مانگەدا خوا پەرستییەك هەیە بە ناوی بە 
رۆژوو بوون، ئەمەش قەدەغە كردنی خواردن و 
خواردنەوەیە تا ئێ������وارە بەڵام ئامانج تەنیا هەر 
ئەوە نییە كە خ������واردن و خواردنەوە نەخۆیت و 
نەخۆیەوە، بەڵكو ئەوە بۆ ئەوەیە مرۆڤ ئیرادەو 
ویس������تی بەهێز بێت و خۆڕاگ������ر بێت لەبەردەم 
نەف������س و ئارزووەكانیدا، بۆیە ب������ەرۆژوو بوون 
یەكێك������ە لەو پەیمانە سروش������تییەی كە خوای 
گەورە بۆ مرۆڤەكانی داناوە، برسیی بوونیش بۆ 
ئەوەیە كە مرۆڤ هەس������ت بە مەینەتی خەڵكە 
برس������ییەكان بكات و خۆشەویستی و لێبوردەی 

یارمەتی و خێری هەبێت.
نوێژی تەرواویح سوننەتە و خێری زۆر زۆرە

 د. بەش������یر لەبارەی نوێ������ژی تەڕاویح وتی : 
نوێژی تەرواویح س������وننەتە و خێری زۆر زۆرە، 
بۆیە زۆرباش������ە هەوڵبدرێت ل������ە مزگەوت بە 
جەماعی بكرێت، بەڵام ئەگە هاتوو كەس������ێك 
نەخۆش ب������وو یان بۆی نەكرا بچێتە مزگەوت، 
ئەوا دەتوان������ێ لەماڵەوە بی������كات و بەتەنیاش 
بیكات و پاش نوێژی عیشاش بیكات ئاسایە، 
هەروەها ئاس������اییە ئافرەت لەگەڵ براكانیشی 
نوێژ ب������كات. چونكە لەس������ەردەمی پێغەمبەر 

ئافرەتەكان لەگەڵ پیاوەكان نوێژیان دەكرد ئەو 
كات خەڵك كراوەتر بوو، بەڵام ئێس������تا شوینی 
ژن و پیاوەكان جیاوازە، زۆر ئاس������اییە ئافرەت 
دەتوانێ پێنج فەرزە نوێژ لە مزگەوت بكات. 

پێویستە ڕاگەیاندنەكان گەنجەكان
بەئاگا بێننەوە

س������ەبارەت ب������ە هۆش������یاركردنەوەی لاوەكانیش 
مامۆستا بەشیر وتی: ئامۆژگاریم ئەوەیە كە 
گەنجان بگەڕێنەوە س������ەر ئەو ئایینە بۆ ئەوەی 
زۆر بە جوانی و بەپاكی شارەزای ئاینی ئیسلام 
نەبوون، بۆیە ئەوەندە لە دینەكەی خۆیان شارەزا 
نین، ئەگەر جوانی ئایین بزانن ناتوانن بەریبدەن 
بۆیە ئەوانەی ش������ارەزایی چاكی و س������ودی 
بەرۆژوو بوون ببەن، ئ������ەوە هەرگیز لەو فەرزە 
خۆیان بێبەش ناكەن، لەبەر ئەوەی مرۆڤ دوو 
لایەنی هەیە رووحانی و مادی، لایەنی مادی 
ئێس������ك و خوێن و گۆشتەكەیە چون ئەو لایەنە 
بەردەوام پێویس������تی بە خۆراك هەیە بۆ ئەوەی 
گەش������ە بكات، لایەنە روحانییەكەش بەهەمان 
شێوە پێوستە ئەو لایەنەی خۆی بە خواپەرستی 
دەوڵەمەند بكات و بۆ ئەوەی بەردەوام هەس������ت 
بەدڵ خۆش������ی و تێر بونی لایەن������ی دەروونی 
بكات. بۆیە پێویستە ئەو گەنجانە خۆیان تاقی 
بكەنەوە كە چەن������د رۆژێك بەرۆژوو بن، بەڵام 
بۆ خ������وا بەرۆژوو بن، چونك������ە ئەوەی خوای 
خۆشوێس������ت و بۆ خوا هەرچی بكات هەرگێز 
ئەمرەكانی خوای گ������ەورە فەرامۆش ناكات و 
ئ������ەو كات دەزانێت و خوای گەورە حەڵاڵەكانی 
بۆچی ح������ەلاڵ ك������ردووە و، حەرامی بۆچی 
ح������ەرام كردووە. بۆی������ە ئامۆژگاریان دەكەم كە 
لەوە تیبگەن ئایینداری واتە خۆشەویس������تی و 
لێبوردەیی، بێگومان ئەوە ئەركی راگەیاندەكانە 
كە گەنجەكان بە ئاگابێنتەوە بۆ ئەوەی بزانێت 

ئایین لە مەترسیەكان دەیانپارێزێت.
خۆنەپۆشین گوناحە و خێری 

ڕۆژوەكەشت كەم دەكاتەوە
مەلا بەش������یر لەبارەی نەپۆشینی لەچك وتی: 
ب������ە ڕۆژوو بوون و نوێژ كردن و خۆپۆش������ینی 
ئاف������رەت یەكێكە لەفەرمانەكان������ی خودا، زۆر 
كەس هەیە یەكێك لەفرمانەكانی خودا جێبەجێ 
ناكات، ئەوەی نوێ������ژدەكات و بەڕۆژوو دەبێت، 
بەڵام خۆی دانا پۆش������ێت، خۆداپۆشین یەكێكە 
لەفەرمانەكان������ی خ������ودا، باش������ەئەگەر نوێژو 
ڕۆژوەكەی بۆخودایە بۆچی خۆی داناپۆشێت، 
خۆداپۆشینەكەشی هەر بۆخودایە، ئەگەر خوی 
بەبەندەی خودا هەژمار دەكات ئەوا بەندەی خودا 
ناتوانێت بەئارەزووی خۆی فەرمانەكانی خودا 
جێبەجێ بكات. جا ئامۆژگاریم بۆخوشكانی 
بەڕێز ئەوەیە خۆپۆشینیشتان هەر لەبۆخودابێ، 
خۆنەپۆش������ینت گوناحت ب������ۆ دێنێت و خێری 
ڕۆژوەكەشت كەم دەكاتەوە، ئەگەر ئافرەت خۆی 

بۆ خەڵك جوان كردو جەس������تەی خۆی بۆخەڵك 
دەرخست، ئەوا ئەوخەڵكانەی كە سەیری دەكەن 
و پێی سەرگەردان دەبن، تووشی گوناح دەبن، 
ئافرەتەكەش بەهەمان ش������ێوە تووش������ی گوناح 
دەبێت، چونكە ئافرەتەك������ە بۆتە هۆی ئەوەی 
كە ئەو خەڵكە تووش������ی گون������اح بێت. زۆرێك 
لەئافرەتان هەس������ت دەك������ەن لەمانگی ڕەمەزان 
تەنكە  تەنیا پۆش������ینی سەرپۆش������ە جلەكانی 
یاخود تەسك و كورتە لەگەڵ نیوە سەر پۆشێك 
دەكات، دەڵێ������ت تەواو من خۆم پۆش������یوە بەڵام 
ئەمە نابێتە خۆپۆش������ین دەبێت هەموو بەرزی و 
نزمی خۆی دابپۆشێت جلێكی درێژ ببپۆشێت. 
بەداخەوە ئەم������ڕۆ ئافرەتەكانمان بەهۆی جلی 
تەس������ك وكورت و تەنك هەمووجەستەی خۆیان 
بەدەردێخن، ڕاستە جلی لەبەردایە بەڵام هەموو 
فەرموودەیەكی  بەدەرەوەیە.  لەش������ی  سروشتی 
پێغەمبەر هەی������ە دەفەرموێت »ڕۆژێك دادێت 
جلیان پۆش������یوە، بەڵام ڕووتیشن« ئومێدەوارم 
خوش������كان لەم مانگەدا جلێكی موس������ڵمانانە 

ببپۆشن.

هاوسەران دەتوانن لەشەوانی مانگی ڕەمەزان 
لەیەك نزیك ببنەوە

بوونەوە  بەلێكنزی������ك  س������ەبارەت  مەلابەش������یر 
لەمانگی ڕەمەزاندا دەڵێت: بەڕۆژوو بوون واتا 
خواردن و خواردنەوە خۆدوورخستەنەوە لەدامێن، 
واتا س������ێكس ك������ردن، ژن و مێ������رد لەئێوارە تا 
بانگی بەرەبەیان ئازادن ئەگەر كاری سێكسیش 
ئەنجام بدەن، بەڵام لەكاتی بەڕۆژوو بوون ئەوە 
قەدەغەیە، خودایە گەوەرە دەفەرموێت: )بۆتان 
حەڵاڵە ژن و مێرد لەشەوانی مانگی ڕەمەزان 
لەیەك نزیك ببنەوە(، م������اچ كردنیش لەكاتی 
بەڕۆژوو بوون باش نییە زۆربەی زانایان دەڵێن 
ڕۆژی پێدەش������كێت. هەندێك ریوایەتمان هەیە 
كە پێغەمەب������ەر)د.خ( كەبەڕۆژووش بووە بەڵام 
خێزانی خۆی ماچ كردووە بەڵام هەر كەسێكی 
وەكو پێغەمبەر دەتوانێت خۆی ڕابگرێت، هیچ 
كاریگەرییەكی بەس������ەرەوە نەبێت. لەوانەیە ئەو 
م������اچ كردنەی پێغەمب������ەر )د.خ( تەنیا بۆدڵ 
خۆش������كردنەكەی خێزانەكەی خۆی بێت، دەنا 
هی������چ كاریگەرییەكی سێكس������ی لای خۆی 
دروست نەكردووە، گەنجی ئێمە ناتوانن لەمانگی 
ڕەم������ەزان ئەم كارە بكەن چونكە ناتوانن خۆیان 

پێڕابگیردرێت وەكو پێغەمبەر )د.خ( بۆیە لێك 
نزیك بوونەوە لەمانگی ڕەمەزان قەدەغەیە. 
خودای گەورە خۆشەویستی داناوە بۆ 
گەیشتن بە پرۆسەی هاوسەرگیری

 د. بەش������یر ئ������ەوەش دەخات������ەڕوو: كەمانگی 
ڕەمەزان بۆخۆی مانگی خۆشەویستییە ئاینی 
ئێمە هەمووی واتا خۆشەویستییە، حەز دەكەم 
راس������تییەك بزانین كە خۆشەویستی چەمك و 
واتایەك������ی بێدەنگە، چونكە هیچ دەنگی نییە 
بۆیە زۆر كەس زوڵم������ی لێدەكات و زۆر كەس 
بەناوی خۆشەویستی ئەوەی ناشیرین و قێزەونە 
دەیكات. ئەگەر خۆشەویستی زمانی هەبووایە 
دەیوت درۆدەكەن ئەمە خۆشەویستی نییە، كەی 
ئەمە خۆشەویس������تییە زیان بەخۆت بگەیەنیت. 
خودای گەورە خۆشەویستی لەنێوان نێرو مێدا 
داناوە، نێرو مێ وەكو دوو جەمسەری موگناتیس 
بەشێوەیەكی  ئەم خۆشەویس������تییە  ئەگەر  وایە 
ڕێكوپێك نەكرێت دەبێتە كێشە لەنێو كۆمەڵگا 
هەر كەس������ێك بەناو یەكێكی خۆشەویست بەڵام 
دوای ماوەیەك بەرێدا، ئەوە خۆشەویستی نییە، 
خودای گەورە دایناوە خۆشەویستی لەپڕۆسەی 

هاوسەرگیرییەوە بێت . 
نەخۆش دەتوانێت دوو ڕۆژ 

جارێك بەڕۆژوو بێت
 د. بەشیر وەك باسی دەكات و دەڵێت: بەرۆژوو 
بوون بەردەوام سوودی هەیە لە كاتێكدا دكتۆرە 
بیانییەكانی������ش دانیان بەوە ن������اوە كە بەرۆژوو 
بوون سوودی بۆ مرۆڤ هەیە و ئامۆژگاری 
نەخۆش������ەكانیان دەكەن بۆ ئەوەی بەرۆژوو بن، 
هەروەها هەندێك جۆری نەخۆشی هەیە لەسەر 
راوێژكاری پزیش������كێكی راستگۆ بێت، ئەگەر 
ئەو پزیش������كە رێگای داو پێیگوت ئەمە زیانی 
بۆ حاڵەتەكەی تۆ هەیە ئەوە دەتوانی بەرۆژوو 
نەبێ������ت و دوای رەم������ەزان بیگرێتەوە، چونكە 
خوای گەورە خ������ۆی دەفەرموێ������ت «ئەگەر 
نەخوش بێت یاخود لە سەفەربێت دوای رەمەزان 
بیگرێت������ەوە یاخود ئافرەت������ی دووگیان كە لە 
مانگەكان������ی كۆتایی بوو ئ������ەو كات دەتوانی 
بە رۆژوو نەبێ������ت« هەوروەه������ا منداڵەكانمان 
ئەگەر بینیمان زۆر بێ تاقەت بوون، پێویس������تە 
دایك و باوك پێیبڵێن رۆژوە كە بش������كێنیت بۆ 
نی������وەڕۆ دوای ئەوە پیبڵێت لەگەڵ ئیوارە بۆت 
دەبەستینەوە بەیەكتر، خۆی بەستنەوەی ڕۆژوو 
لە ئیسلام دانییە، بەڵام ئەوە بۆ پەروەردەكردنی 
منداڵەكەی������ە بۆ ئەوەی بتوانی لە داهاتوو فێرە 
بەرۆژوو بن بێت، بەڵام ئەگەر بینیان منداڵەكە 
توان������ای هەیە تا مەغریب ب������ەرۆژوو بێت ئەوە 
با بیگرێت و بۆ ئ������ەوە فێربێت ئەمە وا دەكات 
راهێنان بكات. ئەگەر هاتوو نەخۆش لە توانایی 
نەبوو هەموو ڕۆژ لەس������ەر یەكتر بەڕۆژوو بێت 

ئەوا دەتوانێت دوو ڕۆژ جارێك بەڕۆژوو بێت.

ئەگەر هاتوو نەخۆش لە 
توانایی نەبوو هەموو ڕۆژ 

لەسەر یەكتر بەڕۆژوو بێت 
ئەوا دەتوانێت دوو ڕۆژ جارێك 

بەڕۆژوو بێت

لە ناحیەی دارەتوو دوو برا لەس������ەی كێش������ەیەكی 
پارە كە لەنێوانیاندا ڕوودەدات لە ئاكامدا برایەكیان 

لەسەر دەستی براكەی تری دەكوژرێت.
لەم بارەیەوە بەڕێوەبەرایەتی پۆلیس������ی هەولێر پێی 
راگەیاندین شەوی 2011/7/26 لە دارەتوو كەسێك 
بە ناوی )ر،ف(ی تەمەن 25 ساڵە كوژراوە دوای 
ئەوەی چەند گوللەیەكی كلاشینكۆفی لەسەری 

دراوە لەلایەن براكەیەوە بە ناوی )ك،ف( .
بەڕێوەبەرایەتی پۆلیس������ی هەولێر ئەوەشی ئاشكرا 
كرد، هۆكاری كوش������تنەكە بۆ بوونی كێشەی پارە 

ل������ە نێوانی������ان ودواتر یەكێكیان تاوانی كوش������تنی 
برای خ������ۆی ئەنجامداوەو تاوانبار هەڵاتووە، دواتر 
پشكنین بۆ شوێنی رووداوەكە ئەنجامدراو دەستگیرا 
بەسەر دوو چەكی كلاشنكۆفدا، هەروەها تەرمی 
)ر،ف(یش ڕەوانەی پزیش������ك دادی كرا بۆ ئەوەی 

لێكۆڵینەوەی زیاتر لەسەر رووداوەكە بكرێت.
راگەیاندنی پۆلیسی هەولێر ئەوەشی راگەیاند كە 
دادوەر بە پیێ م������ادەی بڕیاری داوە406 تاوانبار 
دەس������تگیر بكرێت و وتەی شاهیدەكانی ڕووداوەكە 

وەربگیرێت.

ئافرەتێك ب������ە بیانووی ئەوەی هاوس������ەری 
خۆی ب������ە دڵ نەبووە و بە ویس������تی خۆی 
ژیانی هاوسەریی لەگەڵی پێك نەهێناوە، لە 
تۆڵەی ئەمەدا هەستاوە بە ژەهر خواردكردنی 

هاوسەرەكەی و خوشكی.
شەوی 2011/7/24 نەخۆشخانەی رزگاری 
ئاگادار كراینەوە پۆلیسی ئاگادارە كردەوە بە 
بوونی حاڵەتی ژەهر خواردكردنی دوو كەس 
بە ناوەكان������ی )م.ع( و )ب.ع(، لەم بارەیەوە 

پۆلیسی هەولێر رایگەیاند كە كەسێك بە 
ناوی )م،ع( و تەمەن 21 س������اڵە لەگەڵ 
خوشكەكەی بە ناوی )ب،ع( لەدایكبووی 
و1994 كچی ماڵەوە ژەهر خواردوو كراون.

بەپێی راگەیاندنی پۆلیس )م.ع( و خوشكی 
لەلای������ەن )ه،م( كە دەكاتە هاوس������ەری )م( 
ژەهر خواردوو كراون هۆكارەكەش������ی بۆ ئەوە 

گەڕاندەوە كە )ه.م( هاوسەرەكەی خۆی بە 
دڵ نەبووە و ب������ە ناچاری مێردی پێكردووە 
بۆی������ە ژەهر خ������واردوی هاوس������ەرەكەی و 

خوشكەكەی كردووە.
مەفرەزەكانی نووسینگەی نەهێشتنی 
تاوان������ی ڕۆژئاوای ش������اری هەولێر 
گەنجێك������ی   2011/8/1 ڕۆژی 
تەمەن 23 ساڵانیان دەستگیر كرد كە 
دانیش������تووی گەڕەكی سەڵاحەدینە، 
ئەوەیش بە تۆمەتی فرۆشتنی حەبی 

سۆمەردیل.
 )م،ح( دەستگیر كراوە بە بەكارهێنانی 
حەبی سەرخۆش������ی كردن و پیشەی 
خۆی كاسبە، دوای دەستگیر كردنی 
و وەرگرتن������ی وتەكانی و چۆنیەتی 
پۆلیسی  بە  دەس������تگیركردنی خۆی 
راگەیان������د و وت������ی: ل������ە رێكەوتی 
2011/7/29 كاتژمێر شەش و نیوی 
ئێوارە هاوڕێیەكەم بە ناوی )د( هاتە 
لام و 18 پارچە حەبی سۆمەردیلی 
پێدام بۆ ئەوەی بیخۆم و سەرخۆش بم، 
منیش خواردم و دوای ئەوە سەرخۆش 
بووم، كارمەندانی نەهیشتنی تاوانی 

رۆژئاوا دەستگیریان كردم.
لەم بارەیەوە بەرێوەبەرایەتی گش������تی 
پۆلیسی هەولێر بە گوڵانی ڕاگەیاندرا 
كە دادوەر پەڕاوەكانی ڕێكخس������تووەو 
تاوانبار دەستیگر كراوە بەپیێ مادەی 
50، هەروەه������ا بڕیاریداوە لێكۆڵینەوە 
لەگەڵ ئەو دەرمانسازەش بكرێت كەو 

ئەو پارچە حەبانەی لێكڕاوە. 

لەسەر پارە براكەی خۆی دەكوژێت

ژنێك مێردەكەی ژەهر خوارد دەكات گەنجێكی حەبخۆر 
دەستگیر دەكرێت

منداڵێكی چوار ساڵان بەزنجیر دەبەسترێتەوە
چەند كەسێك منداڵیكی تەمەن چوار ساڵانەیان 
بە زنجیر بەستەوە و هۆكای بەستنەوەكەش دیار 
نیی������ە و كاتێك خاڵی منداڵەك������ە هەوڵی ڕزگار 

كردنی داوە رێگایان لێی گرتووە.
رێكەوتی 2011/7/25 كەسێك بە ناوی )ه،ب( 
لە بنكەی پۆلیسی شادی سكاڵا لە دژی چەند 
كەسێك تۆمار دەكات بە ناوەكانی )ئ،ت( و )ئ، 
ت( كە ك������وڕی )ت،ئ(ن لەگەڵ ئامۆزاكانیان 
بەن������اوی )د( و )ن( كە دەكەنە كوڕی )ص،ئ( 
ب������ە تاوانی ئەوەی منداڵێكی خوش������كی )ه،ب( 
كە تەمەنی 4 س������اڵانە بە زنجیر بە ستویانەوەو 

لێیانداوە، هەرچەندە )ه.ب( ویستویەتی منداڵی 
خوشكەكەی ئازاد بكات و بیكاتەوە، بەڵام ئەوان 
نەیانهێش������تووە و بەردەوام بوون لەسەر بەستنەوەی 
ئەم منداڵە تەمەن چوار ساڵییە، بەڵام هۆكاری 

بەستنەوەی بە زنجیر و لێدانی ئاشكرا نییە.
سەبارەت بەم كێش������ەیە بەرێوەبەری راگەیاندنی 
پۆلیس������ی هەولێر ڕایگەیاند كە دادوەر بڕیاری 
داوە تاوانباران بە پیێ مادەی 413 ئامادە بن لە 
دادگا و لێكۆڵین������ەوەی زیاتریان لەگەڵ بكرێت، 
بۆ زانینی هۆكارەكانی ئەنجامدانی ئەم كارە دژ 

بە منداڵێكی تەمەن چوار ساڵی.

داوای لێبوردن لە ژنەكەت بكە..!

دڵی مێردەكەت ڕابگرە
توێژەری دەروونی: ئاشتی عەبدوڵا

دەڵێن پیاو بە چاوەكانی خۆشەویس������تی دەكات 
و ژنیش ب������ە گوێیەكانی، كەوات������ە ژن داخوازە 
هەمیشە گوێی لە قس������ەی خۆش و بەتام بێت 
و پیاوی������ش داخوازە چاوی لە جوانی و ش������ۆخ 
وش������ەنگی بێت. ئ������ەم وتەی������ە تاڕادەیەكی زۆر 
ڕاستە، پێویستە تا سەر ئەم وتەیە بەردەوام بێت، 

ژنی كەیبانۆی خێزان، گرنگی بە هەموو ش������تێ 
دەدەن خۆیان نەبێ������ت. دەبێ ژن ئەوەی باش لەبیر 
بێ كە چۆن یەكەمجار مێردەكەی بینی خۆی بۆ 
ڕازاندبۆوەو بۆن و ماكیاج و كراس������ی پوولەكەیی 
بۆ لەبەردەكردو ڕازاوەبوو، دەبێت پاش پرۆس������ەی 

هاوسەرگیری هەر بەردەوام بێت. 
دەبێت هەمیش������ە كراس������ی جوان و بۆنی خۆش و 

محەمەد ئەحمەد

هەم������ووان هەڵە دەكەن، ب������ەڵام كەمن ئەوانەی 
ئازایان������ە داوای لێبوردن و پ������ۆزش دەكەن لەو 
هەڵانە، بەتایبەت ئەگەر ئەو كەس������ە هەڵەكارە، 
مێردبوو. پیاوان جیاوازن لە كەس������ێتی و رەفتار 
نواندنیاندا، هەیانە پۆزش دێنێتەوە، هەیانە كێشە 
دروس������ت ناك������ەن و داوای لێبووردنیش ناكەن، 
ڕەتدەكاتەوە،  پۆزشهێنانەوە  بەتەواوەتی  هەشیانە 
بەو پاساوەی ئەو كردارە لە شكۆمەندی و مەزنی 

پیاوان بەرامبەر بەژنەكانیان دێنێتە خوارەوە.
دی������ارە دەروونناس������ان كۆمەڵناس������ان وئەو جۆرە 
كەس������ێتیانەی داوای لێب������ووردن ناك������ەن، ب������ە 
كەسێتییەكی نائاسایی و ناجۆر لەقەڵەم دەدەن. 
زۆرێ������ك لە ئاین و لۆژی������ك و مەعریفە جەخت 
لەوە دەكەنەوە كە ئەو كەسەی هەڵەیكرد پێویستە 
پۆزش بێنێتەوەو داوای لێبوردن شیاوەو پێویستە. 
خۆبەزلزانین و چاوپۆش������یكردن لە هەڵەی خود، 
رەفتارێك������ی مەدەن������ی و شارس������تانییانە نییە، 

دەبێتەهۆی دروستكردنی ڕق و كینە. 
ئ������ەو مێ������ردەی لەبەرخات������ری دانەبەزاندن������ی 
شكۆمەندی خۆی بەرامبەر بە ژنەكەی پۆزش 

بۆ هەڵەكانی خ������ۆی ناهێنێتەوە، ئ������ەوە خاوەنی 
كەس������ێتییەكی نەخۆش و نائاس������اییەو چەواش������ە 
پەروەردە كراوەو بە هەڵەش لە ژیان تێگەیش������تووە. 
لە هەموو ئایینەكاندا هاتووە كە مرۆڤ پێویستە 
لە هەمب������ەر هەڵ������ەو خراپەكارییەكانی������دا پۆزش 
بێنێت������ەوەو تۆبە بكات، ئەوەش كاری پیاوچاكان و 
ئاكاربەرزەكانە. چونكە مرۆڤی ئاكاربەرز دەزانێت 
هەموو كەسێك ش������ایانی ئەوەیە كە هەڵە بكات و 
لێی پەشیمان ببێتەوە و پۆزش بۆ ئەوانە بهێنێتەوە 
كە لێوەی نزیكن، نزیكترین كەسێك بۆ هاوسەرانیش 

هەر خۆیانن.

ئەو كەس������ەی داوای لێب������وردن دەكات خاوەنی 
كەس������ێتییەكی بەهێزو كامڵە، هەست بەسنووری 
خۆی هەس������ت و نەس������تی ئەوانەی دەوروبەری 
خۆیەوە دەكات. پیاوەتی لەوەدا نییە كە بوغرا و 
خۆپەرست بێت، بەڵكو رێزگرتن لە ژن و ئەوانی 
دیكە پیاوەتی نێ������ر دەردەبڕێت. ئەو مێردەی كە 
پۆزش بۆ ژنەكەی دێنێتەوە، ناشكێت و بچووك 
نابێتەوە، بەڵكو گەورەتر و ش������كۆمەنتر دەبێت، 
بەهای بەرزت������ر دەبێتەوە و دەبێت������ە وانەیەك بۆ 
پیاوەتی و رێ������ز و خاكەڕای������ی. بەپێچەوانەوە، 

لاوازی لەوەدایە كە هەڵەكان بشاردرێنەوە.

ماكیاجی تەنك و ناسك بەكار بێنێت و كاتێك ئەو 
لە كار دەگەڕێتەوە تەنیا بەو بینینەی تۆی ژنی 
ڕازاوە ماندووێتی دەڕەوێتەوە. ئەگەر تۆ قژێكی 
ئاڵۆسكاو و جلێكی چەوری دێزت لەبەردا بێت 
تەنی������ا لە كرێكارێكی ئارەقاوی چڵكن دەچیت. 
بیرت نەچێتەوە كە پیاو بە چاوەكانی ئەوینداریت 
دەكات، پیاو داخوازە ش������تی رێكوپێك و رازاوەو 
ناسك و دڵڕفێن ببینێت. دەبێت تۆش بەشێك بیت 
لەو جوانی و ناسكی و قەشەنگییە. ئەگەرنا ئەو 

بێئومێدو دڵتەنگ دەبێت. 
ئێلین������ا پاس������كال، پس������پۆڕی پێوەندییەكان������ی 
وتوویەتی:«دوای  لەمبارەی������ەوە  هاوس������ەرێتی 
پرۆسەی هاوسەرگیری دەبێت تۆی ژن گرنگی 
زیاتر بە خۆڕازاندنەوەو ماكیاج و بۆنی خۆش و 
قژی رێك و پۆش������اكی ناسك و دڵڕفێتر بدەیت، 
ئەگەرنا تۆ دەبیتە كەیبانوی نێو ناندین )موبەق(
و دادەی ژووری من������داڵان و بۆن������ی چەوری و 
ڕشانەوەی منداڵ و ئارەقەی رۆژگار مێردەكەت 
كاس������دەكات، بۆیە بە ناچاری بەدوای كچ یان 
ژنێكی لە تۆ ناس������كترو شۆخترو بۆن خۆشتردا 

دەگەڕێت«. 

ئەگەرچی مرۆڤ لەهەر س������اتێكدا پێویس������تی بەوەیە ئەو ڕێنماییان������ەی یەزدان لەوپەیام و قورئانەی لەئاس������مانەوە بۆی دابەزاندووە 
پابەندبێت، بەڵام مانگی ڕەمەزان وەك لەئایینی ئیس������لامدا هاتووە مانگ������ی خۆتەرخانكردنی تەواوە بۆ بەجێگەیاندنی ئەو ئەركانەی 
كەی������ەزدان لەمرۆڤ������ی داوادەكات، كە دیارترینیان خۆدوورخس������تنەوەیە لەخواردن و خواردنەوەو زیاتر نزیك بوون������ەوەی لەیەزدان لەپێناو 

خۆشبوون لەوهەڵانەی كەكردوومانە.

 ڕەوشتی بەڕۆژووبووان لە مانگی رەمەزان

بەو مانگە پیرۆزە قسەوقسەڵۆك 
بەردەوامە

ئیس������را عب������اس فەرمانبەرە ل������ە یەكێك 
لەدامودەزگا حكومیەكان، تەمەن 27 ساڵە 
دەڵێت« لەوكات������ەی كە بەبیرم دێت خەڵك 
تەنیا لەمانگی ڕەمەزان خۆیان برس������ی و 
تێن������وو دەكەن كەچی لە ب������ردن و هێنانی 
بەردەوامن.  قس������ەڵۆكەكانی خۆیان  قسەو 
بەراس������تی لەناو ئ������ەو فەرمانگایەی من 
دەوامی ڕۆژانەی لێدەكەم كە لەم مانگەشدا 
ڕەمەزان لە نێوان فەرمانبەرەكانی ئێرە قسەو 
قس������ەلۆك و باس كردنی خەڵك بە باشەو 
خراپە بەردەوامە بۆیە ئەم هەڵسوكەوتانەی 
دەیكەن رێز گرتن لە ڕەمەزان هیچ رۆڵێكی 

تێدا نەمێنێت«
لەبەر بوونی گەرما ناتوانم خۆم كۆنترڵ 

بكەم و توڕە نەبم 
س������امان حەمید ئەو گەنجێكی تەمەن 21 
س������اڵە خوێندكارە دەڵێت« لە ڕاس������تیدا لە 
ڕەمەزاندا زۆر هەوڵ������دەدەم خۆم كۆنترۆڵ 
بكەم زوو هەڵنەچم و قس������ە بەكەس نەڵێم، 
بەڵام بە دەس������ت خۆم نییە كاتێك هەندێك 
هەڵسوكەوت دەبینم بەو برسێتیە و گەرمایە 
هەڵدەچم ئیتر تووشی قسەی ناشرین دەبم 

و دوای ئ������ەوە پێمدەڵێن ئەوە ت������ۆ بەرۆژوو 
بویت ئەو هەموو قس������ە ناشرینەت كرد ئەی 
ئەگەر بەرۆژوو نەب������وای، بۆیە داواكارم لە 
گشت خەڵكی و ش������وفیرەكانی شەقامەكان 
هاوكاری یەكتر بكەن لەو مانگە پیرۆزە بۆ 
ئەوەی كەس رووبەڕووی بێ ڕێزی و گوناح 

نەبێتەوە لەو مانگە پیرۆزە«
ڕەمەزان لێبوردەی گشتی بۆ موسڵمانانە

 مەلا و ش������ارەزا لە ئایین مامۆستا ئەبوبكر 
دەڵێت« مانگی ڕەمەزان ئەو مانگە پیرۆزەیە 
كە خوای گەورە فەرمانی داوە بە بەندەكان 
بە رۆژووبن و خۆیان ل������ە گوناح و خواردن 
و خواردنەوە بپارێ������زن، بەڵام هەر بە مانای 
ئ������ەوە نییە كە مرۆڤ نەخوات و نەخواتەوەو 
خۆی تینوو برس������یی بكات ئەوە بەرۆژووە 
نەخێر بەڵكو پێویستە دەم و زمان و گوێچكە 
و چاوەكانیش������ی بەرۆژوو بێت و لە گوناح 
ك������ردن بیپارێزێت و بۆ ئ������ەوەی ئاگاداری 
خۆی بێت و لە ب������ەرۆژوو بوونەكەی تەنیا 
ماندوو بوونی بۆ نەمێنێتەوە چونكە خوای 
گەورە دەفەرموێت »من صام رمضان إيمانا 
واحتسابا غفر له ما تقدم من ذنبه« لەگەڵ 
ئەوەشدا ئەم مانگە بۆ بەخۆداچوونەوەیە لەو 

هەڵانەیە كە ئەنجاممان داوە«.

پێویستە لەو مانگە لە توڕە بوون دوور 
بكەوینەوە

توێژەری كۆمەڵایەتی بڕیار محمد دەڵێت« 
ئەوەی ل������ەو مانگە خوای گەورە لەس������ەر 
بەندەكەی فەرزی كردوە ئەوەیە كە هەس������تن 
بە خۆداچوونەوە لە هەموو لایەنێكەوە بەڵام 
بە داخەوە ئێمە هەڵە لەم مانگە گەیشتوین 
پێمان وایە تەنیا مەبەس������ت لێی نەخواردنی 
یەكێك لەژەمەكان و خۆ ماندوو كردنە، ڕاستە 
وەك گوتمان ئەمە یەكێك لەداواكان، ئەویش 
بەهۆی لەدەس������تدانی كۆنتڕۆڵی ئارامیەوە 
لەم مانگ������ەدا، من بۆخ������ۆم لەواقیعەكەدام 
رۆژانە دەبینم ئەم خەڵكە لەس������ەر ئەعصاب 
ئوتۆمبێلەكان  خ������اوەن  تەنیا ئەگەر  دەژی، 
بەنموونە وەربگری������ن و ئەم حاڵەتە بەڕوونی 
دەبینی������ن، ئەگەرچی ئەگەر بەش������ێوەیەكی 
زانس������تی لێكی بدەین������ەوە ئەگەین بەوەی 
كەئەم������ە حاڵەتێكی چاوەڕوانك������راوە، بۆیە 
پێویس������تە ئەوە بزانین، یەكێ������ك لەداواكانی 
یەزدانت) كە گەورەترینیانە( پەیڕەوی بكەین 
بەڕۆژوو بوونی ئەندامەكانی جەستەشمانە، 
هەروەه������ا دەرئەنج������ام ئ������ەم هەڵچ������وون و 
توڕەب������وون و خۆڕانەگریی������ە كاریگ������ەری 
پێوەندیە  گەورەی دەبێت لەسەر ئاڵۆزكردنی 
كۆمەڵایەتیەكانم������ان، كەئەمەش ش������تێكی 

نەخوازراوە. 

س������وێندتان بۆ دەخۆم ئەم بەس������ەرهاتەی كە دەیگێڕمەوە؛ هێندەی 
تیژی نەشتەری برینسازێك بۆ دۆزینەوەی برینەكانی هەموو ئەو 
عاش������قانەی كە قەدەر پێكیان ناگەیەنێ������ت تیژو كاریگەرە، لەوەیە 

بپرسن ئەمە چ بەسەرهاتێكە؟؟
بەبیرم دێ تەمەنم دوازدە س������اڵانێك دەبوو، بە بینینی ئەم ڕووداوە 
داچڵەكیم و لە هەموو ئەو كتێبان������ەی دواتردەمخوێندنەوە؛ زیاتر 
ڕوانینی منی بۆ خۆشەویس������تی و دنیابینی گۆڕی، لەوێندەرێ 
لە )گەڕەكی مەڵكەندی( كە پەڕس������ێلكەكان بە ئێواران ڕیتمێكی 
خۆشیان لە ئاسمان دەس������وو، هێمنییەكی دێرین و میهرەبان باڵی 
كێشابوو بەسەر گوێس������ەبانەی خانووە دارینەكانی ئەو گەڕەكەدا 
كە خانووەكانی بۆنی تەڕایی گڵی هەبوو، لە كۆڵانێكیاندا كیژو 
كوڕێك لە دوو بەرە بابەوە بە پەرۆش������ییەكی بێ وێنەوە هۆگر بە 
یەكتری ببوون، كاتێك بە نهێنی و لە تاریكایی ش������ەوێكی سپیدا 
یەكەمین باوەشیان بە یەكتردا كرد، شایەتحاڵی ئەو لە ئامێزنانەی 
هەردووكی������ان بووم، هەردووكیان لە خۆش������ییاندا فرمێس������كیان لە 
چاواندا قەتیس ما و س������وێندیان دەخ������وارد كە تا ماون یەكترییان 
خ������ۆش بوێت، زۆر بەختیارو كام������ەران بووم كە دەمبینی ئەم دوو 
عاش������قە بۆ ئەوینە میهرەبانەكەی خۆیان ورەیان بەرزە، هەستێكی 
پرشنگداری درەوشاوە نیگاكانمی دادەگرت، دیمەنی جێژوانەكانیان 
ل������ە دوورەوە نیگاكانمیان بەلای خۆیاندا پەلكێش دەكردن و لە ناو 
حەسیركانی سەربانی ماڵی كیژەی بۆشناخدا وەك دوو كوكوختی 
بە گوێی یەكتردا دەیانچرپاند و دەخەنینەوە، بزە هاتە س������ەر لێوم، 
ب������ەر لەمانیش بەبیرم دێت یەك جاری تر بزەی وا هاتبووە س������ەر 
لێوان������م، ئەویش لە تەمەنی حەوت س������اڵیمدا ك������ە لەگەڵ كیژە 
پوورەكانمدا چووینە دەش������تاییەكەی دامێنی تانكییە گەورەكەی 
ت������ووی مەلیك و بۆ ئ������ەو گژو گیایانە بزە هاتە س������ەر لێوانمان 
كە ش������نەی با ش������انەی دەكردن، لەو كاتەوە وەك نەرمە بای ئەو 
عەس������رە ڕۆژە دڵم نەرم بوو، واماندەزانی تووی مەلیك بۆ ئێمەی 
منداڵ وڵاتێكی فەرامۆش و چۆڵ كراوە تا بەدوای پەپوولەكاندا 

هەڕابكەین، ئەو دوو پەپوولە عاشقەی گەڕەكی خۆمان 
زۆر جەسوورانە بوون، كلیان لە چاوانم دەدزی، كاتێك 

بەسەر دار تووەكەی حەوشەكەمانەوە لێم دەڕوانین، 
وامدەزان������ی ئەم دوو گیان و یەك دڵەی ئەو دوو 
رۆحە عاشقە بەسەر لەپە دەستی فریشتەكانی 
ئاسمانەوە تا ئەبەد پارێزراو دەبن، تا ئەو شەوەی 
شریخەی دەستڕێژێكی گوللە هەموو گەڕەكی 
لە سەربانەكانەوە بە ئاگا هێنا، كە كاتێك بیستم 
كوڕەی عاشق لە ناو خوێنێكی هەناریدا گەوزاوە 

وەختە بوو دڵم لە س������ینگمەوە بێتە دەرەوە، تومەز 
ئەو ش������ەوەش وەك شەوانی تر نامەی لە قاوغە شقارتە 

نابوو تا لە بن دارێكی ناو باخچەی ماڵی كیژەی دابنێت 
و بۆ بەیانی زوو بەو وشانە عەترپرژێنی سەرخوانی دولبەرەكەی 

ب������كات، برایەكی كیژەكە كە بەردەوام كڵاش������ینكۆفێكی لە ژوور 
س������ەری خۆیدا دەخەواند، ئەو شەوە تارماییەكی هەست پێكردبوو 
كە بە ناو باخچەكەیاندا دێت و دەچێت، وای زانیبوو چەتەو دزێكە 
هات������ووە بۆ زیان گەیاندن پێیان، چەند جارێك بۆی لە هاواردابوو، 

بەڵام كوڕە عاش������قەكە ڕایكردبوو، ئەمی������ش پەنجەی نەزانانەی 
خس������تبووە س������ەر پەلەپیتكەی تفەنگ و ڕیزێك فیش������ەكی بۆ 
تارماییەكە ڕەوانەكردبوو، بەدحاڵی بوونی برای كیژەكە تاوانێكی 
نای������ەوەو هەواڵێكی جەرگبڕانەی بەهەموو ش������ارەكە گەیاند، ئەو 
هەواڵە بۆ منیش سووتانی قەف قەفی لۆچەكانی شاخی گۆیژە 
بوو، كش������انی ئەس������تێرەیەك بوو كە هەرگیز لە یادوەریم و لەبەر 
دیدم ناس������ڕدرێتەوە، چەند ساڵێك دوای ئەو ڕووداوە جارێكیان لە 
بۆنەیەكدا دانیشتبووین، كوڕێكی باریكەلەی درێژ باسی شتێكی 
ك������ردو لە نكاوڕا وتی )ئەها ئەوێ س������اڵێ ك������ە لە ماڵی فڵان 
هەتیوەكەی������ان پێكابوو كە بۆ مێبازی ئاودیوی حەوش������ە ببوو(، 
هەرچەندە بە دەساڵێك لە من گەورەتر بوو بەڵام بەبەرچاوی باوكم 
و باوكی ئەویش������ەوە بە تووڕەیی و پڕئەوكی گریانەوە پێم وت )تۆ 
بوختانچیت(، ئەویش وتی )ئینجا تۆ بۆچی وا خۆت تێك ئەدەیت 
خ������ۆ برای باوكت نیی������ە(، لەو كاتەدا وەك بابەتێكی بەرهەس������ت 
ڕۆچووبوومە ناو ڕاب������ردوو، چونكە كاریگەری ئەو ڕووداوەم لێ 
تێنەپەڕی بوو، بۆیە خەریك بوو لەس������ەر زاری ئەو كوڕەعاشقەوە 
بەرگری لە عەشقێك بكەم، چونكە لەو دووانەوە ئیدی من فێربووم 
كە بێ بوونی عەش������ق لەس������ەر ئەم زەمینە ئەو گونجانەی نێوان 
بوون������ەوەرەكان كە پێویس������تە بۆ ژیان؛ تێك دەچ������ن، ئەو گونجانە 
خودی سروش������ت و جیهانی یەكخستووە، هەرچی ڕەوشت و ئایین 
و كۆمەڵایەتی و ئابووری و زانست و فەلسەفەشە، هەموویان بە 
دروس������تكردنی دەمامكەوە خەریكن تا دەسەڵاتی عەقڵ بخەنەوە 
س������ەر رووخساری پڕ بەرائەتی عاشقێك كە بە ناسكی و لە دڵەوە 
دەڕوانێتە مەعش������وقەكەیی و دنیای دەوروبەریشی، دەگمەنن ئەو 
مرۆڤانەی عەش������قیان لە ناخدا نەڕوابێت، گەرچی زۆربەش������یان 

ژێرلێوی دەخەن.   

لە خوێن گەوزانی 

عاشقێك لە كاتی 

